
●5 nyied 19 hauh, NanzdanhYen youq Lijhuz Yauzcuz YanghMbanjvangzsang gawjhengz gizdiegBwzguyauz minzsuz funghcingzhailangh hozdung, neix hawjhekyouz ndaej yawj le Bwzguyauzbaenzlawz guh ndangdaenj bonj-faenh、 Bwzguyauz funghcingzbyaujyenj, caeuq vunz dangdiegcaemh gwn ngaiz daizraez.
(Veiz Loz)●5 nyied 18 daengz 19 hauh,Gunghcwngz Yauzcuz SwciyenSihlingj Yangh Yangzsih Cunhgyoengq beixnuengx Yauzcuz gawj-banh Ranzgeq Mizmingz MinzsuzVwnzvacez Nem Daih’it GaiqCaeq Cwz(vaiz)vuengz hozdung.Baez hozdung neix baijok le laicungj feihvuzciz vwnzva yizcanjYauzcuz, hawj bouxyawj yawj ndaejgig mizyinx.

(Cwng Ciminj)● 5 nyied 17 hauh(liggaeuqseiq nyied cobet), gyawj fanh bouxdaj Gvangjsih、Huznanz、Gveicouhdaeuj haenx comz youq SanhgyanghDungcuz Swciyen DungzlozMyauzcuz Yangh, doengzcaez angqgvaq ngoenzciet gingq cwz (vaiz).● 5 nyied 15 hauh banhaet,Bwzswz Si 2013 nienz daih’it geizdoenghboux suhgi mbanj gungzhojbeizyinbanh youq Lingzyinz YenYenveij Dangjyau haiban, baez neixgungh guh sam ngoenz. Gungh miz96 boux suhgi mbanj gungzhoj dajCingsih、 Lingzyinz daeuj haenxcamgya le beizyin.
(Vangz Yenzyungz Vangz

Dalungz)● 5 nyied 14 hauh, SihlinzYen Minzcuzgiz daengxcungqganbu cizgungh bae daengzSihbingz Yangh Bingzsang Cunhgaihcanj“hawj lajmbanj cinghseuq”hozdung. (Lij Cwngzyoz)● 5 nyied 10 hauh, DasinhYen gawjbanh “vujdaiz hunghenzguek·ngoenzngoenz yienj”Dunghnanzya funghcingz cien-ciengz vanjvei. 90 lai bouxliuzyozswngh daj Daigoz、Yeznanz、Yinniz daengj guekgya daeuj haenxnem gyoengq bouxcoz Dasinh Yenitheij ciengq go diuq foux、doxgyauguhdoengz. (Banh Hungz)

Bineix dwg bi 《CunghvazYinzminz Gunghozgoz MinzcuzGihyiz Swcifaz》 fatbouh saedhengzndaej 29 hopbi haenx. Vih hawjvunzlai cienzmienh roxyiuj《CunghvazYinzminz Gunghozgoz MinzcuzGihyiz Swcifaz》, demgiengz swcinaengzlig, doidoengh hong minzcuzswnhleih gaihcanj caemhcaiqaeundaej yaugoj ndei, Bingzgoj YenMinzcuzgiz giethab gij saedcaeqginzcung dangdieg maij Fwenleuxhaenx, cingj gyoengq canghfwen eu

Fwenleux haenx, gaengawq gijneiyungz《Minzcuz Gihyiz Swcifaz》,bienguh bonj saw senhconz《MinzcuzGihyiz Swcifaz》(Fwenleux banj). Bonjneix faen gouj bouhfaenh: Vahbaihnaj、gyoebgangj、minzcuz swcideihfueng laebguh nem swci gihgvanhgyoebbaenz、 gij gienzleih swcigihgvanh、gij yinzminz fazyen nemgenjcazyen minzcuz swci deihfueng、gij minzcuz gvenhaeh minzcuz swcideihfueng、 gij cizcwz guekgyagihgvanh baihgwnz、bouhfaenh baih-

laeng 、gij fwendoiq maenhndei saujsuminzcuz nem Bouxgun daengj, gunghcomz 150 lai souj Fwenleux, baugvatle《Minzcuz Gihyiz Swcifaz》cienz-bouh neiyungz. Dangqnaj, daih’itbuek senhconz soujcwz 1.5 fanh bonjgaenq fat daengz daengx yienh 12 aenyangh(cin) nem ndaw yienh gakbumwnz. Ndaw soujcwz neiyungzcingqsik hix mizyinx, ndei doegdangqmaz, vunzlai gig maij.
(Lij Gyanghlanz)

4 nyied ndawcib, Siengcouh Yenseiq aen giyez ciengx nonsei iq youqbi’gvaq cucwz haenx dawz 6000 laidungh nonsei iq fathawj 5000 hohnungzminz dajciengx, neix couhhawj nungzhoh ciengx nonsei beijbinaengz daezgonq 15 daengz 20ngoenz.Bi’gvaq, Siengcouh Yen Gungh-sanghgiz cihciz boux nungzminz dauq

mbanj、bouxbing duivuj、da cungh-conh bizyezswngh leihyungh gisuz,guh hong ciengx nonseiz iq, aeu neixdaeuj cihciz nungzminz fazcanjndaem gosangh ciengx nonsei、demsou baenzfouq. Bi’gvaq, daengxyienh gungh laeb miz 4 aen giyezciengx nonsei iq, bineix seizcingyoengqde gungh leihyungh cwngfujbangfuz gyawj 10 fanh maenz cawx

vafeiz、bwnhranz viq gosangh, hawj500 lai moux gosangh maj ndaej ndei,caiqgya mbwn raeuj, daezgonq ciengxnonsei, 4 aen giyez neix ndaej hawjnungzminz lai ciengx buek nonsei he,5000 lai hoh ciengx nonsei demsou700 lai fanh maenz, gij giyez neixmoix aen hix demsou song sam fanhmaenz.
(Liu Bwnjvei Vangz Gaij)

5 nyied 17 hauh, Sanhgyangh Dungcuz Swciyen Dungzloz Yangh Dungcuz dajsiuq swnjcienz gihdi guh biengj baiz
yizsi. Gaenh bi daeuj, aen yienh neix doenggvaq laebguh swnjcienz gihdi、gyagiengz vunzcaiz beizyin、dwk yiengj cinghbinj
canloz、vwnzva haeuj yozyau gunghcwngz daengj, hawj Dungcuz vwnzva ndaej henhoh、swnjcienz、fazcanj nem hoengh
hwnjdaeuj. Dangqnaj, aen yienh neix gaenq laebbaenz“Dungcuz Dagoh”、“Dungcuz gij dinfwngz cauxguh gencuz faex”、

“Dungcuz dajsiuq”、“Dungcuz veh nungzminz”、“Heiqdungcuz”、“Dunggvanj”roek daih swnjcienz gihdi. Ndaw doz dwg
biengj baiz yizsi yienhciengz. (Yangz Mingz Cauz Siyingh ingj)

